
Abstract.  The analysis of the educational program (OP) is a set of measures carried 
out in order to determine the level of its effectiveness. Currently, the master’s degree programs 
prepared at the university are being systematically improved, as well as replenished with 
new ones. The article analyzes the methods of models for monitoring the effectiveness of 
the Master’s degree program. The integration of education, science and production into 
the working curriculum and the level of student satisfaction is defined as an indicator of 
evaluating the effectiveness of the master’s educational program. The monitoring of the OP 
at the university is assessed by: competitiveness, resource provision of the OP, the quality of 
students’ knowledge, the content of students and the employment of students. In our research 
work, the effectiveness of master’s degree programs will be determined by analyzing 
the content of the curriculum. The methods of research of pedagogical, methodological, 
scientific literature and normative documents aimed at organizing the educational process 
at the university, as well as work on planning and evaluating the Master’s degree program 
are analyzed. Diagnostic methods were used, including observations, descriptions, 
questionnaires, generalizations, and processing of statistical data of students. The analysis 
of the Master’s degree program of the university was carried out, the ways of its compilation 
and evaluation were determined. The students were interviewed, the results of which formed 
the basis for the addition and revision of the educational program, as well as the results of 
research work served as the basis for work aimed at developing the research potential of 

undergraduates. Based on the results of this study, an addition to the working curriculum of 
the master’s degree educational program has been developed, aimed at integrated teaching 
of theoretical knowledge with production and science. Programs have been developed 
linking the pedagogical and research practice of undergraduates with theoretical knowledge, 
science and production. The effective methods of teaching undergraduates based on the 
integration of education, science and production are analyzed and characterized.

Keywords: master’s degree, educational program, model, analysis, education, 
science, production, integration, work curriculum, survey, interview

Аннотация. Білім беру бағдарламасын (БББ) талдау — білім беру бағдарла-
масының  тиімділік деңгейін анықтау мақсатында өткізілетін іс-шаралардың кешені. 
Қазіргі уақытта жоғары оқу орнында (ЖОО) дайындалған магистрлік білім беру 
бағдарламалары жүйелі түрде жетілдіріліп, сонымен қатар жаңа білім беру бағдар-
ламаларымен толығып отырады. Мақалада магистратура білім беру бағдарламала-
рының тиімділігіне мониторинг жүргізу әдістемесіне, модельдеріне талдау жасалып, 
магистрлік білім беру бағдарламасының тиімділігіне баға берудің көрсеткіші ретін-
де оқу жұмыс жоспарындағы білім, ғылым мен өндірістің интеграциясы және білім 
алушылардың оған қанағаттану деңгейі анықталды. ЖОО-да БББ-на мониторинг: 
БББ-ның бәсекеге қабілеттілігі, БББ-ның ресурстық қамтамасыз етіліу, білім алушы-
лардың білім сапасы, білім алушылардың конитингенті және білім алушылардың 
жұмысқа орналасуы бойынша бағаланады. Біздің зерттеу жұмысымызда магистрлік 
БББ-ның тиімділігі оқу жұмыс жоспарының мазмұнына талдау жасау арқылы анықта-
латын болады. Зерттеу әдістері педагогикалық, әдіснамалық, ғылыми әдебиеттерге 
және жоғары оқу орында оқу үдерісін ұйымдастыруға бағытталған нормативті құжат-
тарға талдау жасалды. Магистратура білім беру бағдарламасын жоспарлау, бағалау 
жұмыстарына талдау жасалды. Білім алушыларды бақылау, сипаттау, әңгімелеу, сау-

алнама, статистикалық деректерді өңдеу әдістерін қамтитын диагностикалық әдістер 
қолданылды. Зерттеу жұмысы бойынша жоғары оқу орнының магистратура білім 
беру бағдарламасына талдау жасалынды, білім беру бағдарламасын құрастыру және 
бағалау жолдары анықталды. Білім алушылардан сауалнама алынып, нәтижесі білім 
беру бағдарламасын толықтыру және қайта қарауда негізге алынды, сонымен қатар 
зерттеу жұмысының нәтижесі магистранттардың ғылыми-зерттеу әлеуетін дамытуға 
бағытталаған жұмыстарды жүргізуге негіз болды. Осы зерттеу нәтижесі бойынша ма-
гистратура білім беру бағдарламасын теориялық білімді өндіріспен, ғылыммен инте-
рациялы оқытуға бағытталаған оқу жұмыс жоспарына толықтыру жасалынды. Маги-
странттардың педагогикалық және ғылыми-зерттеу практикасын  теориялық білімді 
ғылыммен және өндіріспен байланыстыратын бағдарламалар құрастырылды. Маги-
странттарды білім, ғылым және өндірісті интеграциялау негізінде оқытудың тиімді 
әдістері сараланды және сипатталды. 

Түйін сөздер: магистратура, білім беру бағдарламасы, модель, талдау, білім, 
ғылым, өндіріс, интеграция, оқу жұмыс жоспары, сауалнама, сұхбат

Аннотация. Анализ образовательной программы (ОП) — комплекс 
мероприятий, проводимых с целью определения уровня ее эффективности. В 
настоящее время магистерские ОП, подготовленные в вузе, систематически 
совершенствуются, а также пополняются новыми. В статье проведен анализ методов 
моделей проведения мониторинга эффективности ОП магистратуры. В качестве 
показателя оценки эффективности магистерской образовательной программы 
определена интеграция образования, науки и производства в рабочий учебный план 
и ур овень удовлетворенности обучающихся. Мониторинг ОП в вузе оценивается 
по: конкурентоспособности, ресурсному обеспечению ОП, качеству знаний обу-

чающихся, конитингенту обучающихся и трудоустройство обучающихся. В нашей 
исследовательской работе эффективность магистерских ОП будет определяться 
анализом содержания учебного рабочего плана. Проанализированы методы 
исследования педагогической, методологической, научной литературы и нормативные 
документы, направленные на организацию учебного процесса в ВУЗе, а также 
работы по планированию и оценке ОП магистратуры. Применялись диагностические 
методы, включающие наблюдения, описания, анкетирование, обобщения, обработка 
статистических данных обучающихся. Проведен анализ ОП магистратуры вуза, 
определены пути ее составления и оценки. Были опрошены обучающиеся, результаты 
которых легли в основу дополнения и пересмотра образовательной программы, а также 
результаты исследовательской работы послужили основой для проведения работ, 
направленных на развитие научно-исследовательского потенциала магистрантов. По 
результатам данного исследования разработано дополнение к рабочему учебному 
плану образовательной программы магистратуры, направленное на интегрированное 
обучение теоретическим знаниям с производством и наукой. Разработаны программы, 
связывающие педагогическую и научно-исследовательскую практику магистрантов 
с теоретическими знаниями, наукой и производством. Проанализированы и 
охарактеризованы эффективные методы обучения магистрантов на основе интеграции 
образования, науки и производства.

Ключевое слово: магистратура, образовательная программа, модель, анализ, 
образование, наука, производство, интеграция, рабочая учебная программа, опрос, 
интервью

Кіріспе
Қазақстан Республикасының ЖОО-да магистратура білім беру бағдарламасын 

сапалық бағалаудың бірнеше жолы бар. 
Университет ішілік бағалау білім алушылардан, профессор-оқытушылардан 

сауалнама және әңгімелесу жүргізу. 
Университет және жұмыс беруші арасындағы бағалау жұмысы. 
Университетег білім беру бағдарламаларын заңнамаларға сәйкес 

аккредитациядан өткізу. Сонымен қатар, білім беру бағдарламаларын республикалық 
және халықаралық деңгейдегі рейтингтерге қатыстыру жоспарланады. 

ЖОО-да магистратура білім беру бағдарламасы бакалаврдан кейінгі екінші 
деңгей болғандықтан магистранттарды білім, ғылым және өндіріспен байланыстырып 
білім берудің  маңыздылығы жоғары болып табылады. 

Білім беру бағдарламаларын бағалау — бұл білім беру бағдарламаларының 
тиімділік деңгейін анықтау мақсатында өткізілетін іс-шаралар кешені. Бағалау кезін-
де бағаланатын білім беру бағдарламасын өлшеу және бағалау моделі қажет. 

Білім беру бағдарламасының сапасына талдау қажеттіліктен туындаған мәсе-
ле. Білім беру бағдарламасының мазмұны бірнеше факторға байланысты өзгеріп оты-
рады: жергілікті факторларға (әлеуметтік, экономикалық, экологиялық), білім алушы-
лардың талабына, жұмыс берушілердің сұранысына байланысты.  

Қазақстанда Республикасының ЖОО-да білім беру бағдарламасын бағалаудың 
нақты бекітілген жүйесі жоқ. ЖОО-дары өздеріне оңтайлы бағалау жүйесін таңдауға 
академиялық еркіндік берілген. Шетелдік еңбектерде білім беру бағдарламаларын 
бағалаудың мақсатты бағалау моделі (Witham et al., 2016; Gullickson et al., 2010), мақ-
сатсыз бағалау моделі (Baniasad et al., 2019), Scriven This бағалаудың формативті-жиын-

тық моделі (Chyung, 2015; Ömer Faruk İPEK, 2021), сыртқы бейнесін бағалау моделі 
(Model Evaluation) (Yoon et al., 2015.), адаптивті бағалау моделі (Responsive Evaluation 
Model) (Bayuk et al., 2019), CIPP бағалау моделі  (CIPP Evaluation Model), CSE-UCLA 
бағалау моделі (Лос-Анджелестегі Калифорния университетінің бағалауды зерттеу 
орталығы) (Andriani, 2015),  сәйкессіздікті бағалау моделі (Discrepancy Evaluation 
Model, DEМ) бар (Bulkani et al., 2022).

Зерттеу материалдары мен әдістері
ЖОО-да магистратура білім беру бағдарламасының тиімділігін бағалау үшін 

стандартталған тест нәтижелері, сауалнамалар және тікелей бақылау сияқты әртүрлі 
деректер көздерін пайдаланудың маңыздылығын қозғадық.

Жалпы алғанда - білім беру бағдарламаларын қатаң және жан-жақты бағалау 
оқыту мен оқу нәтижелерін жақсартуға айтарлықтай ықпал етуі мүмкін. 

Эксперименттік жұмысқа Қорқыт Ата атындағы Қызылорда университетінің 
педагогикалық бағыттағы магистратура білім беру бағдарламасының 2 курсының 75 
магистранты  қатысты. 

Білім беру бағдарламасына баға беруде бағдарламаның мақсаты мен мін-
деттері, бағдарламаның дизайны және оны жүзеге асыру әдістері, білім алушылар-
дың пікірлері мен сұраныстары (Игнатьев және т.б., 2019; Мальцев және т.б., 2017), 
бағдарламаның нәтижелері мен тиімділігі, бағдарламаның тұрақтылығы мен әсер 
етуші факторларға талдау жасалды (Сухановой, 2019; Шупак, 2018).

Мақалада білім беру бағдарламаларын бағалаудың  кең таралған әдістері 
сауалнамалар мен әңгімелесу (Балясин және т.б., 2016; Сухановой, 2019)  фокус-
топтар,  білім алушылар мен  мүдделі тараптармен сұхбаттар (Чернова, 2023), бағдар-
лама нәтижелері мен оның тиімділігі туралы деректерді талдау болды.

Зерттеудің нәтижелері
Жоғары оқу орнында білім беру қызметін нормативті - құқықтық қамтама-

сыз ету кәсіптік білім беру сапасын арттыруды және білім беру үдерісінің болжам-
дылығын қамтамасыз ететін факторлар болып табылады.  

Зерттеу жұмысын жүргізу кезінде  Қазақстан Республикасы Ғылым және 
жоғары білім  министрлігімен бекітілген (бұрынғы ҚР Білім және ғылым министр-
лігі) нормативтік-құқықтық құжаттарға (ҚР үкіметінің бұйрығы, 2019; № 988; ҚР 
БҒМ 2020, № 182 бұйрығы,  «Педагог», сатандарты, 08.06.2017 ж., №133 бұйрығы) 
негізделген. 

 ЖОО-ның академиялық және басқару дербестігін кеңейту туралы заңнама-
лық актлерді талдап (ҚР Заңы 2018 жылғы 4 шiлдедегi № 171-VІ ҚРЗ),  магистра-
тура және докторантура бойынша талаптар күшейтіліп, жоғары және жоғары оқу 
орнынан кейінгі білімге ерекше мүмкіндіктер берілген. 

Зерттеу жұмысы бірнеше кезеңнен тұрды:
1. Білім беру бағдарламасын бағалаудың  теориялық негізі
Білім беру бағдарламасының  тиімділігін анықтау әдіс — тәсілдерін теориялық

талдауда отандық және шетелдік тәжірибелерге сүйендік. Қазақстандық «Аккредиттеу 
және рейтингтің тәуелсіз агенттілігі» (IAAR) (https://iaar.agency/iaar/dokumenty-iaar/
kz), «Білім сапасын қамтамасыздандыру бойынша тәуелсіз агенттігі (IQAA)» (https://
iqaa.kz/kk/biz-turaly/kuzhattar/kr-normativtik-kukyktyk-kuzhattary), ЖОО-ның норма-
тивтік-құқыттық құжаттары (https://www.calameo.com/read/007431308ac43129e8700) 
және жоғарыда тоқталған БББ тиімділігін анықтау модельдеріне жасалған талдауға 

сүйеніп, БББ-ның тиімділігін анықтау әдістері бойынша тұжырымдамаға келдік:
а) Білім беру бағдарламасының сұранысы (оқуға түсу үшін конкурсқа қаты-

сушылар саны, ақылы оқитын білім алушылар саны және т.б.);
ә) Білім беру бағдарламасының ресурстық қамтамасыз етілуі (сапалы кадр-

лармен, оқу-әдістемелік және ғылыми оқу құралдармен, материалдық - техникалық 
база және т.б.);

б) Білім алушылардың білім сапасы (білім алушылардың өзін-өзі бағалауы, 
баллдық-рейтинглік жүйе, бағалаудың шынайылығы); 

в) Білім алушылардың контингенті (контингент динамикасы, толық топтар-
дың болуы, білім алушылардың қанағаттану дейгейі);

г) Білім алушылардың жұмысқа орналасуы (білім алушылардың жұмысқа ор-
нығу динамикасы, мансаптық өсуі). 

Қазақстандағы ЖОО-да барлық деңгейдегі (бакалавр, магистратура, доктор-
антура)  білім беру бағдарламаларының тиімділік деңгейін анықтау шамамен осын-
дай жүйе бойынша жүргізіледі. 

2. Білім беру бағдарламаларының жетекшілері мен құрастырушыларынан сұх-
бат (интервью). 

Сұхбатқа биология, химия, география, математика, физика, информатика 
білім беру бағдарламасы бойынша жауапты тұлғалар қатысты. Сұхбат фокус-топтар 
құру арқылы жүргізілді. Сұхбат барысында БББ-ның тиімділігі қалай бағалану ке-
рек?, БББ-ын құрастыруды жоспарлау кезеңдері?, БББ-ын құрастыруда туындайтын 
қиындықтар, БББ-ның тиімділігін анықтаудағы басымдықтар жөнінде болды. Сұхбат 
нәтижесі бойынша сапалық талдау төмендегідей:

а) ЖОО-да магистратура білім беру бағдарламаларының тиімділігіне бағалау 
жүргізуде халықаралық және отандық аккредиттеу және рейтинг жүргізу агенттік-
тердің талаптарын негізге алу қажет;

ә) ЖОО-да магистратура білім беру бағдарламаларының тиімділігін бағалау 
іс-шаралар жоспары, бағалау модельін жасауда ғылыми-зерттеулердің тәжірибелері-
не, стейкхолдер талаптары маңызды;

б) БББ-ның тиімділігі: білім беру бағдарламасының мазмұнына (оқу жұмыс 
жоспары, оқу бағдарламасы, педагогикалық және зерттеу практикасының бағдар-
ламасы, диссертациялық жұмыстардың сапасы және т.б.), оқу жұмыс жоспарының 
құрастырылу логикасына (пәндердің академиялық кезеңдерге бөлінісі, пәндердің са-
бақтастығы және жүйелілігі); оқу үдерісіне және қолданылатын технологияға (білім 
беру траекториясы, пәнаралық байланыс, білімнің ғылыммен және өндіріспен бай-
ланыстылығы, оқыту технологиялары және т.б)  байланысты тиімділігі анықталуы 
керек деген пікірлер айтылды.

3. Қолданыстағы білім беру бағдарламасына білім алушылардың қанағаттану
деңгейін сауалнама нәтижесі арқылы талдау жасалынды. 

Сауалнамаға ЖОО-ның 2 курс бойынша 75  магистранты (педагогикалық 
бағыт) қатысты. Магистранттарға қойылған сұрақтарды үш топқа біріктіруге болады. 
1. Білім беру бағдарламасының мазмұнына байланысты; 2. Оқу жұмыс жоспарының
ішкі үйлесімділігіне байланысты; 3. Оқу үдерісі және технологиялар. Сауалнаға қа-
тысқан магистранттардың жеке тұлғасы құпия сақталды.

1. Білім беру бағдарламасының мазмұнына байланысты нәтижесіне қысқаша
тоқталатын болсақ, ЖОО-ны оқу үдерісінің талаптарының бірі, оқу жоспарындағы 

элективті пәндерді мазмұнына қарай білім алушылардың өздерінің таңдауы болып та-
былады. Сауалнамаға қатысқан магистранттардың 7 %-ы мүлдем білмеймін, 19 %-ы 
аздап хабарым бар, бірақ қатыспадым; 24 %-ы кейбір пәндерді таңдауға қатыстым, 33 
%-ы тәжірибем бар, қатыстым, 17 %-ы барлық пәндерді өзім таңдадым деп жауап бер-
ген. Респонденттердің  50 %-ы сенімді, қалғандар екі ұдай жауап қайтарған (сурет 1). 

Сурет 1.  Магистранттардың оқу жұмыс жоспарындағы элективті пәндерді таңдауға қатысу деңгейі

Магистранттар оқу жұмыс жоспарындағы базалық пәндерді алған теориялық 
білімді ғылыми-зерттеу жұмыстарында қолдану мүмкіндіктері жөніндегі сұраққа жа-
уабы 70 % жоғары мектеп педагогикасы, бұл сауалнамаға қатысушылар толықтай пе-
дагогикалық мамандықта оқитын болғандықтан деп болжадық (сурет 2).

            Сурет 2.  Базалық пәндер бойынша теориялық білімді тәжірибеде пайдалану деңгейі

Магистранттар оқу жұмыс жоспарындағы базалық пәндерден алған теори-
ялық білімді өндірісте қолдану мүмкіндіктері жөніндегі сұраққа жауабы 57,5 % жоға-
ры мектеп педагогикасы, 27,4 % басқару психологиясы пәнін таңдаған (сурет 3).

Сурет 3.  Базалық пәндер бойынша теориялық білімді өндірісте пайдалану деңгейі

Магистранттарға ашық сұрақтар да қойылды, магистратура білім беру бағдар-
ламасы қандай пәндермен толықтыру қажет?, Магистратура  білім беру бағдарламасына 
қанағаттанасыз  ба?,  Магистратура  білім беру бағдарламасына қанағаттанбасаңыз 
себебін атаңыз, Магистратура  білім беру бағдарламасына қанағаттансаңыз себебін 
атаңыз, Магистратура бағдарламасы Сіздің күткеніңізге толық сәйкес келеді ме?

Сұрақтардың 90 %-ына білім алушылар оң жауабын берген, дегенмен пәндер 
тым теориялық, практикалық сабақтарға басымдық берілсе, оқу жұмыс жоспарына 
зертханалық сабақтар (биология, химия магистранттары) енгізілсе деген тілектері 
болды. 

2. Оқу жұмыс жоспарының ішкі үлесімділігіне байланысты сауалнамалардың
нәтижесі:

Магистратура білім беру бағдарламасындағы оқу пәндеріне бөлінген 
кредиттер Сіздің танымдық деңгейіңізді арттыруға жеткілікті болды ма? – 
сауалнамасына респонденттердің 43,8 %-ы барлық сабақтардың кредиті жеткілікті; 
15,1 %-ы кредиттің көп бөлігін сала бойынша зерттеумен байланысты сабаққа беру 
керек;  11 %-ы зертханалық және практикалық сабақтар сағатын көбейту керек;  ал 
респонденттердің 1,4 % -ы теориялық сабақтардың (дәріс) көлемін арттыру керек 
деп санайды. Сауалнама нәтижесіне қарап, ұсынылған оқу жұмыс жоспарындағы 
пәндерге бөлінген кредиттердің жеткілікті екендігіне, болашақта зерттеу жұмстарына 
машықтандыратын пәндерге назар аудару керектігі байқалады. 

Магистратура білім беру бағдарламасындағы жалпы ғылыми пәндер, жалпы 
кәсіби пәндер, ғылыми-зерттеу практика мен педагогикалық практика арасында 
интеграция (үйлесімділік) деңгейін бағалаңыз? сұрағына респонденттердің  50,7 
%-ы жақсы, 17,8 %-ы қанағаттанарлық; 31,5 %-ы өте жақсы деп жауап берді. Мұнан 



Reports  of the Academy of Sciences of the Republic of Kazakhstan

127

шығатын қорытынды теориялық және практикалық білімнің арасында үлесімділік 
сақталған. Зерттеу және педагогикалық практика бағдарламасы теориялық біліммен 
байланыста жоспарланған деп айтуымызға болады. 

Білім алу кезеңінде  көрсетілгендердің қайсысы Сіздің танымдық 
қызығушылықтарыңызды барынша қанағаттандырды?

Респонденттердің 31,5 %-ы практикалық сабақты, 23,4 %-ы ғылыми-зерттеу 
және педагогикалық практика, 20,5 %-ы білім алушының оқытушымен бірге 
орындайын өзіндік жұмысы, ал өзіндік жұмыс, дәріс сабақтың таңдау үлесі төмен 
болды (сурет 4). 

Сурет 4. Магистранттардың дәріс формаларын талдау көрсеткіші

Магистратура білім беру бағдарламасындағы оқу пәндерінің академиялық 
кезеңдерде (семестр) орналасу логикасы сақталған (қарапайымнан күрделіге, теория 
мен практика, жалпы білімдік пәннен базалық пәндерге) ба? Респондеттер оқу жұмыс 
жоспарындағы академиялық кезеңдерде теориялық және практикалық сабақтардың 
тиімді орналастырылғанына талдау жасады. Сауалнамаға қатысқандардың 54,8 %-ы 
жақсы, 31,5 %-ы өте жақсы, 13,7 %-ы қанағаттанарлық деп жауап берді. 

Практикалық тәжірибе болғаннан кейін, Сізге университеттік дайындықтың 
қандай кемшіліктері айқын байқалды?. Сауалнамаға 3 жылдан жоғары еңбек өтілі бар 
магистранттар қатысты. Мұндағы басты критерий өндірісте жұмыс (мектеп, колледж 
және т.б.) жасайтын  магистранттардың пікірін білу болды. Респонденттердің басым 
көпшілігі елеулі кемшіліктерді байқамағанын атаған (64,4 %), бір бөлігі материал тым 
теориялық және тәжірибеден алшақ деп санайды (13,7 %),  мамандармен қарым-қаты-
нас, нақты жобаларға қатысу жеткіліксіздігін атап көрсетті (12,3 %). 

3. Оқу үдерісі мен оқыту технологияларының тиімділігін бағалауға байланысты

сауалнаманың нәтижелерінің басым бөлігі оң нәтиже болды. Респондеттерге 
қойылған сұрақтар: магистратура білім беру бағдарламасында оқытудың белсенді 
(интерактивті) әдістерін қолдануы (өте жақсы-31,9 %, жақсы-44,4 %, қанағаттанар-
лық-20,8 %, қанағаттанарлықсыз-2,8 %); магистратура білім беру бағдарламасында 
оқытудың онлайн білім беру технологияларын пайдалану (өте жақсы-27,8 %, жақ-
сы-51,4 %, қанағаттанарлық-18,1 %, өте нашар - 2,8 %);  магистратура білім беру 
бағдарламасында оқытудың академиялық ұтқырлық бағдарламаларына қатысуы (өте 
жақсы-34,2 %, жақсы-37 %, қанағаттанарлық-15,1 %, қанағаттанарлықсыз-6,8 %, 
өте нашар-6,8 %); магистратура білім беру бағдарламасында оқытудың тәжірибеге 
бағытталған  оқыту технологиясының қолданылуы (өте жақсы-36,1 %, жақсы-43,1 %, 
қанағаттанарлық-20,8 %);  Командалық қызмет (өте жақсы-38,9 %, жақсы-43,1 %, қа-
нағаттанарлық-18,1 %); пәнаралық байланыстың (өте жақсы-37 %, жақсы-45,2 %, қа-
нағаттанарлық-17,8 %); магистратура бағдарламасының пайдалылық деңгейі (кейінгі 
еңбек қызметі үшін) (өте жақсы-45,2 %, жақсы-42,5 %, қанағаттанарлық-12,3 %); 
өзектілігі (қазіргі заманғы талаптарға сәйкестігі) (өте жақсы-37,5 %, жақсы-43,1 %, 
қанағаттанарлық-19,4 %); курстардың жаңалығы (алдыңғы бакалавр оқу деңгейімен 
салыстырғанда) (өте жақсы-37 %, жақсы-45,2 %, қанағаттанарлық-17,8 %)  сұрақтар 
қойылды. Сұрақтарға жауап ретінде бес нұсқа берілді өте нашар, қанағаттанарлықсыз, 
қанағаттанарлық, жақсы, өте жақсы. Жауаптардың барлығын объективті деп айту 
қиынға соғады, олқылықтың орнын толтыру үшін зерттеуді басқа қырынан жалға-
стыруды қажет етеді. Дегенмен,  назар аударуды қажет ететін тұстары бар, мысалы, 
белсенді әдістерді қолдану, онлайн білім беру технологиясын қолдану, академиялық 
ұтқырлық. 

Нəтижені талдау
Қазірігі білім, ғылым және өндіріс саласының қарқынды дамуына 

байланысты, ЖОО-да кәсіби мамандарды дайындау өзекті мәселе болып отыр. 
Кәсіби маман дайындау күрделі, кешенді, бір-бірімен сабақтас мәселе екендігі 
белгілі. Басты мәселе сапалы, өзектілігі жоғары білім беру бағдарламасын 
құрастыру. Құрастырылған бағдарламаның тиімділігін жүйелі түрде  талдау жасап 
отыруды қажет етеді. Жүргізілген зерттеу барысында шетелдік және отандық 
білім беру бағдарламаларының тиімділігін бағалау әдістеріне тоқталды. Жоғарыда 
сілтеме жасалған ғылыми еңбектерден біздің зерттеуіміздің ерекшелігі БББ-ның 
тиімділігін бағалауда оқу жұмыс жоспарының мазмұнына, оқу жұмыс жоспарының 
ішкі үлесімділігіне, оқу-әдістемелік материалдардың және оқыту технологияларын 
қолдану сапасына жасалынды. Тиімділігін бағалау сапасын анықтауға  БББ-ның 
жетекшілері мен құрастырушылар, білім алушылар қатысты. Пікірлерді жан-жақты 
талдау нәтижесінде магистратура білім беру бағдарламасының педагогикалық 
практика, зерттеу практика, ғылыми-зерттеу жұмыстарының бағдарламаларын қайта 
қарастыруға шешім қабылданды. Магистратура білім беру бағдарламасына дәріс 
беретін оқытушы-профессорлармен  «Оқытудың инновациялық әдістері» бойынша 
қысқы мектеп курсы өткізіліп, тәжірибелі мамандар дәріс оқыды. 

Қорытынды
1. Магистратура білім беру бағдарламасы бойынша білім беру және оқыту

мазмұнын жеке тұлғаны дамытуға, өмірлік құндылықтар жүйесін қалыптастыруға, 
білім беру мазмұнын ғылым және өндіріс интеграциясы негізінде жоспарлау бойын-
ша жетілдіруді қажет етеді.

2. БББ-ның тиімділігі білім беру бағдарламасының мазмұнына (оқу жұмыс
жоспары, оқу бағдарламасы, педагогикалық және зерттеу практикасының бағдар-
ламасы, диссертациялық жұмыстардың сапасы және т.б.), оқу жұмыс жоспарының 
құрастырылу логикасына (пәндердің академиялық кезеңдерге бөлінісі, пәндердің 
сабақтастылығы және жүйелілігі); оқу үдерісіне және қолданылатын технологияға 
(білім беру траекториясы, пәнаралық байланыс, білімнің ғылым мен өндіріске байла-
ныстылығы, оқыту технологиялары және т.б.)  байланысты. 

3. Магистратура БББ-ның мақсаты мен міндеттері (оқу нәтижесі, құзырет-
тіліктер) мен пәндердің оқу бағдарламаларының мазмұнында үлесімділік, сабақта-
стық болған жөн.

4. Білім алушылардың ұсынысы  бойынша оқытудың кейбір формаларында
(кеңес беру, өзіндік жұмыстар, ғылыми-жерттеу жұмыстары) онлайн оқыту техноло-
гиясын қолдану мүмкін.

5. ЖОО-да магистратура БББ-сы бойынша академиялық ұтқырлық
бағдарламасын жүзеге асыруда қиындықтар байқалады (пән айырмашылықтың көптігі, 
шетелдік ұтқырлық бойынша магистранттардың тілдік деңгейі, магистранттардың 
қызығушылығының төмендігі және т.б).  

